
Sarasvati Ashtakam

ಸರಸ್ವತ್ಯಷ್ಟಕಂ

- - - - - - -ವದನಾ ಸೌವರ್ಣಪದ್ಮಾಸನೀ
ಯೈಷಾ ರಕ್ತಕುಶೇಶಯಾಭಚರಣಾ ಸೌವರ್ಣದೇಹೋಜ್ಜ್ವಲಾ .

ಯಸ್ಯಾ ವಕ್ಷಸಿ ಕುಂಭಿಕುಂಭಸದೃಶೌ ಪೀನಾವುಭೌ ಹಿ ಸ್ತನೌ
ವಾಣೀ ಮೇ ವದನೇ ಸದಾ ವಸತು ಸಾ ಪದ್ಮಾಸನಾಂಕಸ್ಥಿತಾ .. 1..

ಯಾ ದೇವೀ ಸುರನಾಥವಂದ್ಯಚರಣಾ ಸೌಂದರ್ಯಭಾಗ್ಯಾಧಿಕಾ
ಬ್ರಾಹ್ಮೇ ವಕ್ಷಸಿ ಸರ್ವದಾ ಸ್ಥಿತವತೀ ಶ್ವೇತಾಂಬರಂ ಬಿಭ್ರತೀ .

ಗಾಯಂತೀ ಪಿಕನಾದಜಿತ್ಕಲರವಂ ಕೌತೂಹಲಾದ್ ದೇವತಾ
ವಾಣೀ ಮೇ ವದನೇ ಸದಾ ವಸತು ಸಾ ಪದ್ಮಾಸನಾಂಕಸ್ಥಿತಾ .. 2..

ಯಾ ದೇವೀ ಪರಮಾರ್ಥದಾ ಮುನಿಮನೋಧ್ಯಾನೈಕರೂಪಾಸ್ಪದಾ
ಯಾ ಬಿಂಬಾಧರಶೋಭಮಾನವದನಾಯಾ ಮೀನನೇತ್ರಾ ಪರಾ .

ಯಾ ಭೃಂಗಾಲಿಸಮಾಲಕಾ ಸುತಿಲಕೈರ್ಯಾ ಶೋಭಮಾನಾಲಿಕಾ
ವಾಣೀ ಮೇ ವದನೇ ಸದಾ ವಸತು ಸಾ ಪದ್ಮಾಸನಾಂಕಸ್ಥಿತಾ .. 3..

ಯಸ್ಯಾಃ ಕಂಠಸಮಾನರೂಪಭರಣೇ ಶಂಖೋಽಪಿ ನೈವಾರ್ಹತಿ
ಯಸ್ಯಾಃ ಸ್ಮೇರಸಮಾನಕಾಂತಿಸದೃಶಾ ನೈವಾಭವಂಚಂದ್ರಿಕಾ .

ಯಸ್ಯಾ ಬಿಂಬಫಲಂ ನ ಸಾಮ್ಯಮುದಭೂದ್ ರಕ್ತೋಷ್ಠಕಾಂತ್ಯಾರ್ಹಿಕೀಂ (?)

ವಾಣೀ ಮೇ ವದನೇ ಸದಾ ವಸತು ಸಾ ಪದ್ಮಾಸನಾಂಕಸ್ಥಿತಾ .. 4..

ವಾಸಃ ಶ್ವೇತತರಂ ವಿಭಾತಿ ತಿಲಕಂ ಫಾಲೇ ಶರೀರೇಽಪಿ ಚ
ನಾಸಾಗ್ರೇ ಕನಕಾಕ್ತಮೌಕ್ತಿಕವರಂ ಕಂಠೇ ಶುಭಾ ಮಾಲಿಕಾ .

ಯಸ್ಯಾಶ್ಚಿತ್ರತರಂ ವಿಭಾತಿ ಭುಜಯೋಃ ಕೇಯೂರಯುಗ್ಮಂ ಜ್ವಲದ್
ವಾಣೀ ಮೇ ವದ ನೇ ಸದಾ ವಸತು ಸಾ ಪದ್ಮಾಸನಾಂಕಸ್ಥಿತಾ .. 5..

ಪಾದೌ ಪದ್ಮಜಿತೌ ಫಣೀಂದ್ರಸದೃಶೌ ಬಾಹೂ ಶರೀರಂ ಲತಾ
ಯಸ್ಯಾಃ ಶೋಭಿತಕುಂಭಿಕುಂಭಸದೃಶೌ ಪೃಷ್ಠಾವುಭಾವಂಸತಃ .
ಯಸ್ಯಾಃ ಪಾದಾಂಗುಲ್ಯಃ ಪ್ರವಿರಲತರಾಃ ಕೀರವಕ್ತ್ರಪ್ರಕಾಶಾ (?)

ವಾಣೀ ಮೇ ವದನೇ ಸದಾ ವಸತು ಸಾ ಪದ್ಮಾಸನಾಂಕಸ್ಥಿತಾ .. 6..

ಯಾ ದೇವೀ ಸಕಲಪ್ರಜಾಸು ನಿಯತಂ ವಾಗ್ರೂಪಧಾರೀ ಸ್ಥಿತಾ
ಯಾ ದೇವೈರಪಿ ವಂದ್ಯಮಾನಚರಣಾ ಸ್ವಾಹಾಸ್ವಧಾರೂಪಧೃಕ್ .

ಸರಸ್ವತ್ಯಷ್ಟಕಂ

ಯಸ್ಯಾಃ ಕಿಂ ಚ ಕಟಾಕ್ಷಪಾತನಕೃತೌ ಸರ್ವೇ ಜನಾಃ ಶ್ರೀಯುತಾ
ವಾಣೀ ಮೇ ವದನೇ ಸದಾ ವಸತು ಸಾ ಪದ್ಮಾಸನಾಂಕಸ್ಥಿತಾ .. 7..

ಯಾಂ ದೇವೀಂ ಮುನಯೋ ವದಂತಿ ಪರಮಂ ತದ್ ಬ್ರಹ್ಮರೂಪಂ ಶಿವಂ
ವಿದ್ವಾಂಸೋಽಪಿ ಸರಸ್ವತೀಮಿತಿ ಚಯಾಂ ಭಕ್ತಾಶ್ಚ ಗೌರೀಮಿತಿ .

ರಾಜಾನೋ ಬಹುದ್ರವ್ಯಯುಕ್ತಮನುಜಾ ವಕ್ಷ್ಯಂತಿಯಾಂ ಸಿಂಧುಜಾಂ
ವಾಣೀ ಮೇ ವದನೇ ಸದಾ ವಸತು ಸಾ ಪದ್ಮಾಸನಾಂಕಸ್ಥಿತಾ .. 8..

ಇದಮಷ್ಟಕಮಾದರೇಣಯಃ ಪಠೇಲ್ಲಭತೇ ವಾಂಛಿತಮರ್ಥಮುತ್ತಮಂ .

ಸ ಭಜತೇ ಕವಿತಾಮಧಿಕಂಯಶಃ ಪ್ರಭವತೇ ಸಕಲಪ್ರಜಾಧಿಕಃ .. 9..
ಕವಿನಾ ರಾಮಚಂದ್ರೇಣ ರಚಿತಂ ಚೇದಮಷ್ಟಕಂ .

ಮೂಲಾಂಡವಾಸಿನಾ ದೇವ್ಯಾ ಭಾರತ್ಯಾಃ ಸ್ತವಮುತ್ತಮಂ .. 10..

ಅಸ್ಮಿನ್ ಸ್ತವೇ ಸರಸ್ವತ್ಯಾಃ ಶ್ಲೋಕೈರಷ್ಟಭಿರಾದೃತೇ .

ಅಬದ್ಧಾ ಯೇ ಚ ತೇ ಗೋಪ್ಯಾಃ ಸರಸ್ವತ್ಯಾ ಕವೀಶ್ವರೈಃ .. 11..
ಇತಿ ರಾಮಚಂದ್ರಕವಿಕೃತಂ ಶ್ರೀಸರಸ್ವತ್ಯಷ್ಟಕಂ ಸಂಪೂರ್ಣಂ .

